
Na osnovu člana 26. Zakona o zaštiti svjedoka pod prijetnjom i ugroženih svjedoka Federacije Bosne i Hercegovine („Službene novine FBiH“ broj: 36/03) Općinski Sud u Bosanskoj Krupi je usvojio sljedeći 

P O S L O V N I K 

o 

primjeni mjera zaštite svjedoka

u Općinskom Sudu u Bosanskoj Krupi

(priručnik  sa  komentarom)
I OPŠTE ODREDBE
Član 1. 

(Svrha)
Poslovnik o primjeni mjera zaštite svjedoka u Općinskom Sudu u Bosanskoj Krupi (u daljem tekstu: Poslovnik) treba da osigura odgovarajuću primjenu mjera zaštite svjedoka u krivičnim postupcima koji se vode pred Općinskim Sudom u Bosanskoj Krupi (u daljem tekstu: Sud) u skladu sa Zakonom o zaštiti svjedoka pod prijetnjom i ugroženih svjedoka Federacije Bosne i Hercegovine (u daljem tekstu Zakon o zaštiti svjedoka FBiH) kao i Zakona o krivičnom postupku Federacije Bosne i Hercegovine (u daljem tekstu ZKP FBiH).

Član 105. ZKP-a FBiH propisuje  da se primjenjuju odredbe posebnog zakona u odnosu na status zaštićenog svjedoka u postupku pred sudom. S ovim ciljem, Zakon o zaštiti svjedoka FBiH, usvojen 2003, reguliše mjere kako bi se pružila zaštita svjedocima pod prijetnjom i ugroženim svjedocima tokom krivičnih postupaka. 

Pravna osnova za ovaj Poslovnik se nalazi u članu 26. Zakona o zaštiti svjedoka FBiH, propisujući da sud usvaja Poslovnik za odgovarajuću primjenu Zakona o zaštiti svjedoka FBiH kao adekvatnu upotrebu sredstava za zaštitu svjedoka. Vezano za ovu odredbu ZKP FBiH se uzima u obzir. 

Osnovni cilj ovog Poslovnika je da se osigura odgovarajuća primjena procesnih mjera zaštite za svjedoke pod prijetnjom i ugrožene svjedoke kako bi se osiguralo da svi svjedoci mogu svjedočiti slobodno i u sigurnom okruženju, kao i da iskustvo tokom svjedočenja neće izazvati dodatnu patnju i traumu svjedoku.


  Zakon o zaštiti svjedoka FBiH i ZKP FBiH ne opisuju vrste krivičnog djela za koje mogu biti dopuštene mjere zaštite za svjedoka
. Kako bi se pomoglo sudovima, date su preporuke od strane UN-a utvrđujući faktore koje sudovi trebaju uzeti u obzir kada određuju procesne mjere
. To su slijedeći faktori:


(a) Vrsta krivičnog djela (organizovani kriminal, seksualni delikat, nasilje u porodici, itd.);


(b) Vrsta žrtve (dijete, žrtva seksualnog nasilja, suokrivljenik itd.);


(c) Srodstvo sa optuženim (srodnik, podređeni optuženog u kriminalnoj organizaciji, itd.);


(d) Stepen straha i stresa svjedoka; 


(e) Važnost svjedočenja.

Mjere zaštite podrazumijevaju sve individualne mjere, procesne i van procesne, namjenjene za zaštitu svjedoka ili suradnika pravosuđa od zastrašivanja ili svih opasnih posljedica njegove odluke da surađuje sa pravosuđem
. 

· Procesne mjere predstavljaju posebna pravila za ispitivanje svjedoka u krivičnim postupcima kao i procesnu zaštitu ugroženih svjedoka sa ciljem sprečavanja njihove viktimizacije;

· Van procesne mjere podrazumijevaju zaštitu svjedoka osiguranjem njihovih osnovnih sloboda i ljudskih prava od ugrožavanja putem primjene programa za zaštitu svjedoka. 

U BiH, na državnom nivou, van procesne mjere zaštite su regulisane Zakonom o programu zaštite svjedoka (Sl. novine BiH 29/04) primjenjene od strane odjela za zaštitu svjedoka unutar Državne agencije za istrage i zaštitu (SIPA). Državni zakon se ne primjenjuje na entitetskom nivou i stoga program za zaštitu svjedoka ne može biti primjenjen. 

            Mjere zaštite opisane u Poslovniku su procesne mjere zaštite, koje će se primjeniti prije, tokom i nakon provođenja krivičnih postupaka u skladu sa ZKP-om FBiH.

Bitno je napomenuti da je ovaj Poslovnik sačinjen da zaštiti i unaprijedi kvalitet dokaza koje će dati svjedok, kao i da obezbijedi sigurnost svjedoka. 

Kao dodatak Zakonu o zaštiti svjedoka pod prijetnjom i ugroženih svjedoka, mjere zaštite definisane ovdje temelje se na preporukama Odbora ministara Vijeća Europe, kao što su: Preporuka R. (97) 13 o zastrašivanju svjedoka i pravima odbrane i Preporuka R. (2005) 9 o zaštiti svjedoka i suradnika pravosuđa. Obavezujući međunarodni dokumenti su također bitan izvor, od kojih slijedeći imaju posebnu važnost: Evropska konvencija o zaštiti ljudskih prava i osnovnih sloboda (u daljem tekstu EKLJP) iz 1950. godine, Rimski statut Međunarodnog krivičnog suda usvojen 17. jula 1998. godine, Krivično pravna konvencija o korupciji, usvojena 27. januara 1999. godine u Strasbourg-u (Strazburu), Konvencija UN-a protiv transnacionalnog organizovanog kriminala, usvojena u Palermu od 12. do 15. decembra 2000. godine, Konvencija UN-a protiv korupcije usvojena u New York-u (Nju Jorku) 31. oktobra 2005. godine, i Dobre prakse za zaštitu svjedoka u krivičnim postupcima uključujući organizirani kriminal od strane Ujedinjenih Nacija, New York (Nju Jork) 2008. godine. 

Postojanje i okvir procesnih mjera za zaštitu svjedoka i drugih osoba koje tokom svjedočenja mogu biti izložene zastrašivanju, moraju biti primjenjene u skladu sa pravom na pravično suđenje, koje je zagarantovano članom 6. EKLJP-a. Obzirom da pravično suđenje podrazumijeva, između ostalog, pravo optuženog da sam ispituje ili zahtjeva ispitivanje svjedoka optužbe i da se prisustvo i saslušanje svjedoka odbrane odobri pod uvjetima koji važe i za svjedoka optužbe (član 6. stav 3. tačka d. EKLJP-a)
, ovo otvara pitanje do kojeg stepena procesne mjere zaštite svjedoka mogu narušiti njihovo pravo. Ključ za rješavanje gore navedene tvrdnje je u pronalaženju prikladne ravnoteže između potrebe za primjenom procesnih mjera za zaštitu svjedoka i ostalih učesnika u krivičnim postupcima, i poštivanja prava optuženog na odbranu
. Početna faza zahtijeva da svi dokazi u krivičnim predmetima općenito moraju biti izvedeni na javnom ročištu, u prisustvu optuženog i putem unakrsnog ispitivanja.  Izuzetak od ovog prinicipa je ograničen,s obzirom da bi kršio pravo na pravično suđenje. 

Član 2. 

(Opšti prinicipi)

(1)  Sud može, na prijedlog jedne od stranaka u postupku ili po službenoj dužnosti, odrediti jednu ili više mjera za zaštitu svjedoka sa ciljem da zaštiti svjedoka od uznemiravanja i prijetnji ili da se ugroženom svjedoku pruži odgovarajuća zaštita. 

(2)  Sve mjere zaštite svjedoka trebaju biti:

          


(I)     
neophodne;

          


(II)   
srazmjerne;

          


(III) 
najblaže moguće;

          


(IV)  
može se odrediti više od jedne mjere u isto vrijeme; i 

(V) moraju imati saglasnost svjedoka.

(3)  Prilikom određivanja mjera za zaštitu svjedoka, Sud treba obezbijediti poštovanje sljedećih prava: 

          

 (I)       Pravo da bude poučen o sudskim postupcima i mogućim mjerama           

           zaštite;



(II)       Pravo na psihološku, emocionalnu i socijalnu potporu;


(III)     Pravo na obezbjeđenje sigurnosti svjedoka; 

(IV) Pravo na zaštitu privatnosti

(V) Pravo na stručnu pomoć.

(4)  Posebni načini ispitivanja svjedoka kao i njegovo učešće u postupcima utvrđeni su Zakonom o zaštiti svjedoka FBiH, a mogu se provesti od početka istrage pa do potvrđivanja optužnice. 

U skladu sa Preporukom R. (2005) 9 Vijeća Europe, odredbe sadržane u ovom članu izražavaju opće principe koji upućuju na primjenu mjera za zaštitu svjedoka. Slijedeći kriteriji trebaju, između ostalog, biti uzeti u obzir kod odlučivanja o određivanju mjera za zaštitu svjedoka: 

· Učešće osobe koja će biti zaštićena u istrazi i/ili predmetu;

· Relevantnost učešća;

· Ozbiljnost zastrašivanja;

· Spremnost i prikladnost da se bude subjekt mjera zaštite ili programa
.

Stav 2 ovog člana sadrži opće principe koje treba slijediti prije odlučivanja o primjeni bilo koje procesne mjere za zaštitu. Usvajanje i primjena mjera za zaštitu podrazumijeva značajnu količinu ljudskih i ekonomskih resursa. Odluka o njihovom usvajanju bi potom trebala biti predmet poštivanja prinicipa srazmjernosti i neophodnosti ili supsidijarnosti. Neophodnost znači da ne postoji drugi dostupan dokaz koji se može smatrati dovoljnim za uspostavljanje predmeta povezanog sa teškim krivičnim djelom. Iskaz dat od strane svjedoka mora biti ključan ili odlučujući za sudski proces. Prilikom odlučivanja o usvajanju mjera zaštite, treba uzeti u obzir, da ne postoji drugi dostupan dokaz koji se može smatrati dovoljnim za uspostavljanje predmeta povezanog sa teškim krivičnim djelom. Shodno tome, srazmjernost između vrste mjere za zaštitu i ozbiljnosti zastrašivanja svjedoka treba biti osigurana
.
Prilikom odlučivanja o primjeni mjere za zaštitu, najblaža moguća mjera će biti uzeta u obzir vodeći računa da je svjedok zaštićen. Kako je navedeno u prethodnom članu, primjena zaštitnih mjera može uticati na pravo optuženog na pravično suđenje, kao na primjer ograničenje prava na ispitivanje svjedoka. Shodno tome, bilo koje ograničenje je izuzetak od ovog principa za pravično suđenje i najblaža moguća mjera će biti uzeta u obzir.  

Sud može primijeniti jednu ili više mjera u isto vrijeme. U ovom smislu psihološka podrška je inače primjenjena zajedno sa ostalim mjerama za ispitivanje. Poseban način ispitivanja može uključivati jednu ili više mjera zaštite: isključenje javnosti sa glavnog saslušanja, izmjenu ili brisanje informacija o identitetu svjedoka iz predmetnog spisa, svjedočenje pod pseudonimom, svjedočenje iz druge prostorije sa iskrivljenjem glasa itd. 

Ključni faktor u primjeni bilo koje od mjera zaštite je dobiti saglasnost svjedoka koji sudjeluje i surađuje u bilo kojem krivičnom postupku.  Svjedok bi trebao dobrovoljno pristati na mjere zaštite, što podrazumijeva da mjere zaštite mogu biti opozvane na zahtjev svjedoka. Dobrovoljan pristanak svjedoka podrazumijeva informisani pristanak svjedoka na pravila sigurnosti koje mora poštivati i opseg ograničenja koji mora pratiti za usvajanje mjera zaštite.  Dobra volja je bitna, jer svjedok mora dobrovoljno podržavati sva sredstva za obezbjeđenje njegove sigurnosti. Ova sredstva uključuju dobrovoljne restrikcije na njegovo pravo na objavljivanje sadržaja vezanog za zaštitu svjedoka ili davanje informacija o tome drugim osobama ili medijima
. 

U  BiH, praksa je pokazala da svjedoci nisu pravilno informisani o njihovim pravima u skladu sa Zakonom o zaštiti svjedoka. Ovo se najviše zasniva na činjenici da je ovaj zakon rijetko primjenjivan u entitetskim sudovima, kao i da postoji manjak obučenog osoblja i adekvatne opreme. Shodno tome, smatra se da je od iznimne važnosti, da u slučaju kada se neka osoba smatra prihvatljivom kao svjedok prema članu 3. Zakona o zaštiti svjedoka, sud će osigurati, preko tužitelja ili branitelja, ili samog suda da je svjedok dolično informisan o sudskim postupcima i procesnim mjerama za zaštitu, kao i ostalim pravima regulisanim stavom 3. ovog člana. 

Sadržaj stava 4. ovog člana je harmoniziran sa stavkom 2. Dodatka Preporuci R. (2005) 9, koja naglašava, da uz poštivanje prava obrane, zaštita svjedoka bude organizovana, kada je to potrebno, prije, tokom i nakon suđenja. U ovom slučaju se radi o “vjerojatnim” svjedocima za koje se opravdano može pretpostaviti da će biti ispitani kao svjedoci kada je pokrenut sudski postupak i dosljedno tome opravdano je uključiti ih u pojam svjedoka. 

Član 3. 

(Definicije)

Izrazi korišteni u ovom Poslovniku su usaglašeni sa njihovim značenjem u ZKP-u FBiH, Krivičnim zakonu Federacije Bosne i Hercegovine (u daljnjem tekstu KZ FBiH) kao i Zakonu o zaštiti svjedoka Federacije BiH, osim ako drugačije nije određeno.
_____________________________________________________________________________
Kako bi se izbjeglo umnožavanje i ponavljanje termina opisanih u ostalim zakonima, ovaj Poslovnik se općenito bavi terminima korištenim u ZKP-u FBiH, KZ-u FBiH i Zakonu o zaštiti svjedoka FBiH.  

Član 4. 

(Principi primjene mjera zaštite)

(1)  Kako bi se Sudu dale upute za donošenje odluka u skladu sa članom 4. Zakona o zaštiti svjedoka FBiH, prilikom odlučivanja o mjerama zaštite trebali bi se uzeti u obzir sljedeći principi: 


(I) članovi 13, 14. 15. do 23. Zakona o zaštiti svjedoka FBiH primjenjuje se na 

“svjedoke od prijetnjom”;


(II) članovi 7. i 9. Zakona o zaštiti svjedoka FBiH primjenjuje se na “ugrožene

svjedoke”;


(III) članovi 6, 8, 10, i 12. Zakona o zaštiti svjedoka FBiH primjenjuje se na 

“ugrožene vjedoke” i “svjedoke pod prijetnjom”;


(IV) članovi 15. do 23. Zakona o zaštiti svjedoka FBiH primjenjuje se na “zaštićene

svjedoke”. 

(2)  Članovi ZKP-a FBiH koji se odnose na zaštitu svjedoka kao i svi ostali članovi Zakona o zaštiti svjedoka FBiH primjenjuju se kako na predloženog svjedoka tako i na svjedoka koji se pojavljuje pred Sudom, bez obzira da li je taj svjedok “ugroženi svjedok”, “svjedok pod prijetnjom” ili “zaštićeni svjedok”, u skladu s definicijama tih termina  iz člana 3. Zakona o zaštiti svjedoka FBiH. 

Značenje pojma “svjedok” korištenog u Zakonu o zaštiti svjedoka vode nas do razumijevanja da je to “bilo koji učesnik u krivičnim postupcima” uključujući osumnjičenog, optuženog, svjedoka suradnika, svjedoka i žrtvu koji se smatra da je pod prijetnjom ili je ugroženi svjedok. 

             Ovaj pristup se može smatrati ispravnim, posebno ako se ima u vidu da Dodatak Preporuci R (97) 13
 i Preporuci R. (2005.) 9. pod pojmom svjedok obuhvataju svaku osobu koja posjeduje relevantne informacije za krivične postupke (bez obzira na njegov procesni status i način svjedočenja – direktno, indirektno, usmeno ili u pisanoj formi – u skladu sa domaćim zakonom), koja nije uključena u definiciju suradnika pravosuđa.
 U sudskoj praksi (precendentno pravo) Europskog suda za ljudska prava termin svjedok ima autonomno značenje, u dodatku svakodnevnom označavanju,  uključuje također i tajnog agenta ubačenog u kriminalnu organizaciju za trgovinu droge (EKLJP, 15.06.1992., Lüidi vs. Switzerland, serija A, nº 238, 44), vještak (EKLJP, 06.05.1985., Bösnish vs. Austria, serija A, nº 92, 32) i žrtvu (EKLJP, 07.07.1989., Bricmont vs. Belgium, serija A, nº 158, 44-45). 

            Definicija određena članom 3. Zakona o zaštiti svjedoka za ugroženog svjedoka odnosi se na svjedoka koji je, radi starosne dobi, spola, vrste ili posljedice počinjenog krivičnog djela, posebno ugrožen. Prva dužnost je da se ustanovi identitet ugroženih svjedoka kojima je potrebna pažnja tokom njihovog sudjelovanja u krivičnom postupku. Uobičajeno je da policija dolazi kao prva u kontakt sa ovim osobama. Strane se trebaju usredotočiti na metode ispitivanja, razgovore o izvršenju priprema za sud i upoznavanje sa sudskim postupcima. Ako se pokrene postupak, podrška će biti potrebna tokom saslušanja i u periodu odmah nakon svjedočenja. U tipičnom krivičnom slučaju, takve aktivnosti mogu vjerovatno uključiti mnogo mjeseci. Tokom ispitivanja svjedoka, posebna pažnja se treba usmjeriti na izbjegavanje štetnih efekata po njihovo mentalno zdravlje, a ispitivanje se vodi, ako je potrebno, uz podršku stručne osobe. U svakom slučaju, stav svjedoka o njegovoj ugroženosti mora biti uzet u obzir. Policijski službenici moraju paziti da li se svjedok svojevoljno identificira kao takav, ili oklijeva da prihvati takav status. 
             Svjedok pod prijetnjom je, u skladu sa članom 3. Zakona o zaštiti, onaj svjedok čija je lična sigurnost ili sigurnost njegove porodice dovedena u opasnost zbog njegovog učešća u postupku zbog prijetnji, zastrašivanja ili sličnih radnji koje su vezane za njegovo svjedočenje; ili svjedok koji ima prihvatljive/opravdane osnove za strah da će njegovo svjedočenje doprinijeti takvoj opasnosti.  Također, primarna dužnost je da se ustanovi identitet svjedoka pod prijetnjom kojima je potrebna pažnja tokom njihovog sudjelovanja u krivičnom postupku. Osobna psihološka percepcija straha svjedoka se može smatrati kao ključni element na kojem se bazira svojstvo “svjedoka pod prijetnjom”. Za svjedoka pod prijetnjom, mjere zaštite su usredotočene na pružanje sigurnosti kako bi njegov identitet ostao sakriven kao i da bi se ograničilo pravo optuženog na pregledanje spisa i dokumentacije vezane za svjedoka. 

Zaštićeni svjedok je onaj svjedok za kojeg je predviđeno saslušanje zaštićenog svjedoka. Saslušanje zaštićenog svjedoka se odvija kada postoji ozbiljan rizik u pogledu lične sigurnosti svjedoka ili porodice svjedoka, koji se vjerovatno neće umanjiti nakon svjedočenja, odnosno koji će se vjerovatno povećati sa svjedočenjem. Saslušanje zaštićenog svjedoka regulisano članovima 15. do 23. Zakona o zaštiti svjedoka podrazumijeva da identitet zaštićenog svjedoka neće biti otkriven nikome osim članovima suda i zapisničaru suda; da se svjedok neće lično pojaviti pred sudom na bilo kojem saslušanju osim na saslušanju zaštićenog svjedoka; da će svjedočenje zaštićenog svjedoka biti pročitano na glas iz zapisa sa saslušanja zaštićenog svjedoka tokom glavnog pretresa; i da svjedok nije obavezan odgovarati na pitanja o njegovom identitetu. 

II PROCESNE ODREDBE
Član 5. 

(Faza istrage)

(1)  Čim postanu svjesni mogućnosti postojanja prijetnje svjedoku ili se svjedok može smatrati ugroženim u skladu s odredbama člana 3. Zakona o zaštiti svjedoka FBiH, stranke i branilac trebaju upoznati svjedoka s mogućim mjerama zaštite propisanih zakonom, kao i s tim da je potrebna njegova saglasnost. 

(2)  Stranke i branilac su dužni obavijestiti Sud o tome da li su svjedoku određene ili su bile određene mjere zaštite od strane Međunarodnog krivičnog Suda za bivšu Jugoslaviju (u daljem tekstu MKSJ), drugog Suda u BiH ili u bilo kojem drugom postupku pred ovim Sudom. Kada je to moguće, kopiju ovog rješenja ili nekog drugog dokumenta kojim se potvrđuje primjena mjera zaštite, je potrebno dostaviti Sudu.    

(3) Tužilac mora obavijestiti sudiju za prethodni postupak ili sudiju za prethodno saslušanje ukoliko je kontaktiran socijalni radnik, psiholog ili druga stručna pomoć zbog učešća ugroženog svjedoka u postupku. 

(4)  Stranke i branilac mogu tražiti od sudije za prethodni postupak ili sudije za prethodno saslušanje primjenu posebnog načina učešća i saslušanja svjedoka. Stranke ili branilac trebaju dostaviti obrazložen prijedlog, koji sadrži podatke koji utvrđuju identitet svjedoka sudiji za prethodni postupak ili sudiji za prethodno saslušanje, u zapečaćenoj koverti sa naznakom "Povjerljivo".  

(5)  Obrazloženi prijedlog iz prethodnog stava treba sadržavati činjenice i okolnosti koje upućuju na to da je svjedok pod prijetnjom ili ugroženi svjedok. U prijedlogu se trebaju navesti mjere zaštite koje se traže kao i razlozi zbog kojih su mjere zaštite zatražene. 

 (6)  Stranka koja podnosi prijedlog će o dostavljanju prijedloga odmah obavijestiti drugu stranu i o tome dostaviti dokaz sudiji za prethodni postupak ili sudiji za prethodno saslušanje. Sudija za prethodni postupak ili sudija za prethodno saslušanje će voditi računa da druga strana bude obavještena o dostavljenom prijedlogu kako bi imala priliku da odgovori na isti. 

 (7)  Sudija za prethodni postupak ili sudija za prethodno saslušanje će donijeti odluku o određivanju mjera zaštite svjedoka u roku od 72 sata od prijema obrazloženog prijedloga. Žalba na odluku sudije za prethodni postupak ili sudije za prethodno saslušanje o određivanju mjera zaštite svjedoka nije dopuštena. 

 (8) Sudija za prethodni postupak ili sudija za prethodno saslušanje može odrediti pseudonim i/ili bilo koja druga ograničenja ili zabrane koje se tiču javnosti postupka, javnog objavljivanja i umnožavanja informacija o nekim ili svim ličnim detaljima o svjedoku, koje mogu direktno ili indirektno otkriti identitet svjedoka. Sudija za prethodno saslušanje treba ispitati sva ograničenja koja je prethodno donio sudija za prethodni postupak. 

Prva dužnost je rano identificiranje ugroženih svjedoka i/ili svjedoka pod prijetnjom kojima je potrebna pažnja tokom njihovog sudjelovanja u krivičnom postupku. Ustanovljavanje ugroženih svjedoka i/ili svjedoka pod prijetnjom u ranoj fazi je od najveće važnosti. Ako svjedok nije identificiran u ranoj fazi, to može utjecati na sudsko rješenje za određivanje posebnih mjera za zaštitu. Obično je policija ta koja utvrđuje ugroženost svjedoka i skreće pažnju tužiteljstvu po ovom pitanju. 
Prije davanja iskaza, svjedoci će biti poučeni od stranki u postupku i/ili branitelja o njihovim zakonski propisanim pravima o mjerama za zaštitu (član 6. Zakona o zaštiti svjedoka FBiH). Što je najranije moguće, stranke u postupku će informisati svjedoka da: 

· Njegov identitet će biti poznat protivnim stranama, ukoliko sud ne odredi anonimnost ; 

· Mjere za zaštitu mogu biti dostupne ako postoji mogućnost da je svjedok ugrožen/pod prijetnjom; 

· Saglasnost svjedoka je nužna za mjere zaštite; 

· Samo sud može odrediti procesne mjere zaštite i to samo kada su ispunjeni uslovi propisani zakonom. 

Kada je sud ustanovio svojstvo svjedoka kao svjedoka pod prijetnjom ili ugroženog svjedoka kako je to određeno u članu 4. Zakona o zaštiti svjedoka FBiH, postoji mogućnost da će proći duži period do početka sudskog postupka. Tokom ovog razdoblja, neophodno je da se pripreme i podrška usredotoče na organizaciju za sva ispitivanja svjedoka, organizaciju za istražnu fazu i sve pripreme za bilo koje saslušanje. 

            Stranke u postupku će obavijestiti sud o bilo kojim mjerama za zaštitu svjedoka koje je naredio MKSJ, drugi sud u BiH, ili u bilo kojem postupku pred ovim sudom. Kopija ovakve naredbe mora biti dostavljena sudu zajedno sa zapečaćenom kovertom u kojoj se nalazi dopis, kada je to primjenjivo, opisujući pravi identitet svjedoka kojem je prethodno određena anonimnost. Sud može tada odrediti svjedoku novi pseudonim. 

U istražnoj fazi, tužitelj će osigurati da je svjedoku pružena socijalna, psihološka i profesionalna pomoć, i shodno tome će obavijestiti sudiju za prethodni postupak ili sudiju za prethodno saslušanje. 

            Sudija za prethodni postupak ili sudija za prethodno saslušanje će, tokom prvog saslušanja stranaka u postupku, osigurati da stranke u postupku i branitelj razumiju uslove suda vezane za zaštitu potencijalnih svjedoka.  Od stranaka u postupku i branitelja se zahtjeva da razgovaraju međusobno i izvijeste sud, u razumnom roku (10 dana), o bilo kojoj promjeni u odnosu na usklađenu strategiju zaštite svjedoka tokom svih faza suđenja kao i o vrsti mjera za zaštitu koje će biti zahtjevane tokom faze prethodnog postupka. 

            Kada tužitelj namjerava podnijeti zahtjev, u skladu sa članom 13. stav 1. Zakona za zaštitu svjedoka FBiH, zahtjevajući da identitet svjedoka ne bude otkriven osumnjičenom i branitelju, stranke u postupku i branitelj trebaju razgovarati o tome kako će se odbrani obezbjediti dovoljno informacija i mogućnost izjašnjenja, tako da se oni mogu očitovati na zahtjev i ostvariti njihova prava, a da detalji čiju zaštitu tužitelj traži ne budu otkriveni.  

            Stranke u postupku i odbrana će, vodeći računa o povjerljivosti, podnijeti sve prijedloge za zaštitu svjedoka. U prijedlogu će biti navedeno dovoljno informacija koje omogućavaju drugoj strani priliku da se izjasni o meritumu i omogućavaju sudu da donese odluku. 

            Oni su obavezni da obavijeste sud, što je prije moguće, o bilo kojem spornom pitanju koje se može pojaviti vezano za zaštitu svjedoka. 

            Sudija za prethodni postupak ili sudija za prethodno saslušanje donosi odluku o zahtjevu za prijedlog u roku od 72 sata. Ova odluka je konačna i žalba protiv iste nije dopuštena. 
            Kako bi se pomoglo u provođenju gorenavedene procedure, sudija za prethodni postupak i sudija za prethodno saslušanje mogu korisititi “listu za provjeru” koja je sačinjena od suda nabrajajući sve korake koji se moraju pratiti tokom prethodnog postupka. Liste za provjeru mogu biti date na zapisnik koji se dostavlja sudskom vijeću. To će također, u slučaju žalbe na prvostepenu presudu, biti dodat spisu žalbenog postupka. “Izlistak o zaštiti svjedoka” također može biti dostavljen strankama u postupku i branitelju, kako bi se osiguralo da stranke u postupku i branitelj razumiju uslove suda vezane za zaštitu potencijalnog svjedoka.  

Član 6. 

(Glavni pretres)

(1)  Prilikom pripreme za glavni pretres, predsjednik vijeća ili sudija pojedinac provjerava da li postoje: 

(i) mjere zaštite svjedoka koje je prethodno odredio sudija za prethodni postupak ili sudija za prethodno saslušanje, 

(ii) mjere zaštite svjedoka koje je odredio MKSJ, neki drugi Sud u BiH, ili u bilo kojem drugom postupku pred ovim Sudom.

(2)  Stranke i branilac mogu zatražiti od predsjednika vijeća ili sudije pojedinca određivanje dodatnih mjera za zaštitu svjedoka ili ukidanje prethodno određenih mjera od strane sudije za prethodni postupak ili sudija za prethodno saslušanje. Za određivanje dodatnih mjera zaštite i u svrhu povjerljivosti, stranke ili branilac dostavljaju obrazložen prijedlog predsjedniku vijeća ili sudiji pojedincu u zapečaćenoj koverti.

(3)  Predsjednik vijeća ili sudija pojedinac, na ročištu koje je zatvoreno za javnost:

(i) saslušava stranke i branioca o predloženim mjerama za zaštitu svjedoka;

(ii) ispituje svjedoka za koga su predložene mjere zaštite svjedoka, obavještava svjedoka o mogućim mjerama zaštite i utvrđuje da li se svjedok slaže sa mjerama zaštite i da li su neophodne dodatne mjere. 

(4) Nakon što predsjednik vijeća ili sudija pojedinac donese odluku o mjerama zaštite, otvorit će raspravu za javnost te dati objašnjenje o razlozima za isključivanje javnosti i odlukama donesenim sa ročišta na kome je javnost bila isključena.

(5) Svi prijedlozi i zahtjevi dostavljeni u fazi istrage i glavnog pretresa,  podnose se u skladu sa procedurom opisanom u internom Pravilniku o unutrašnjem sudskom poslovanju. 

            Tokom priprema za glavni pretres, stranke u postupku i branitelj trebaju pripremiti sve relevantne informacije koje sadržavaju listu svih prethodno zahtjevanih i primjenjih mjera za zaštitu u ovom i ostalim postupcima. Kopije ovakvih odluka moraju biti dostavljene sudu zajedno sa zapečaćenom kovertom u kojoj se nalazi dopis, kada je to primjenjivo, opisujući pravi identitet svjedoka kojem je prethodno određena anonimnost. 


Od stranaka u postupku i branitelja se zahtjeva da razgovaraju međusobno i izvijeste sud, o bilo kojoj prmjeni koja se odnosi na usklađenu strategiju zaštite svjedoka tokom svih faza suđenja, o već određenoj vrsti mjera za zaštitu i o neophodnosti dodatnih mjera u to vrijeme.

            Kada tužitelj ima namjeru da podnese zahtjev, zahtjevajući da identitet svjedoka ne bude otkriven osumnjičenom i branitelju, ili da potvrdi raniju odluku o neotrkivanju identiteta, stranke u postupku i branitelj trebaju razgovarati o tome kako će se odbrani obezbjediti dovoljno informacija i mogućnost izjašnjenja, tako da se oni mogu očitovati na zahtjev i ostvariti njihova prava, a da detalji čiju zaštitu tužitelj traži ne budu otkriveni.  

            Ako je bilo koja dodatna mjera za zaštitu neophodna u ovom momentu, ili ako je namjera da se opozovu prethodno određene mjere zaštite, strana koja traži mjeru/promjenu će, uz osiguranje povjerljivosti, podnijeti zahtjev za zaštitu svjedoka.  Strane su obavezne da obavijeste sud, što je prije moguće, o bilo kojem spornom pitanju koje se može pojaviti vezano za zaštitu svjedoka.


  Stranke u postupku i branitelj će dostaviti dovoljno informacija u bilo kojem prijedlogu koje omogućavaju drugoj strani priliku izjašnjavanja o meritumu i omogućavaju sudu da donese odluku. 


  Na dan kada je zakazano pojavljivanje svjedoka, predsjednik vijeća ili sudija će, nakon saslušanja stranaka, odlučiti o neophodnosti privremenog isključenja javnosti iz postupka kako bi se raspravilo o zahtjevanim mjerama za zaštitu. Sud treba isklljučiti javnost za vrijeme održavanja ročišta, kako bi zaštio interes svjedoka u čuvanju njegovog identiteta, dok se ne donese odluka o mjerama za zaštitu. Mjere za zaštitu svjedoka će biti primjenjene jedino uz saglasnost svjedoka. 


  Ako je tokom zatvorenog ročišta korišten tonski i video zapis, predsjednik vijeća ili sudija će narediti da se tonski i video zapis povjerljivo čuva, a video prenos bude prekinut. Dodatno, sud upozorava sve osobe prisutne tokom zatvorenog suđenja da su sve informacije, o kojima se razgovara povjerljive i da je otkrivanje tih informacija krivično djelo. 

  Nakon saslušanja stranaka i ispitivanja svjedoka od strane branitelja, predsjednik vijeća ili sudija će usmeno objaviti odluku o mjerama za zaštitu i pripremiti u pisanoj formi odluke koje odgovaraju naređenim mjerama za zaštitu. Sudskom osoblju i ostalom neophodnom osoblju će se izdati upute vezane za primjenu naređenih mjera zaštite i povjerljivosti zapisnika. Konačno, Predsjednik vijeća ili sudija će otvoriti ročište, ponovo uključiti tonski prenos i javno objaviti odluku suda. 


  Kako bi se doprinijelo razvoju gorenavedene procedure, sudija za prethodni postupak i sudija za prethodno saslušanje mogu korisititi “listu za provjeru” koja je sačinjena od suda nabrajajući sve korake koji se moraju pratiti tokom prethodnog postupka. Liste za provjeru mogu biti date na zapisnik koji se dostavlja sudskom vijeću. To će također, u slučaju žalbe na prvostepenu presudu, biti dodat spisu žalbenog postupka. “Izlistak o zaštiti svjedoka” također može biti dostavljen strankama u postupku i branitelju, kako bi se osiguralo da stranke u postupku i branitelj razumiju uslove suda vezane za zaštitu potencijalnog svjedoka.  
III MJERE ZA ZAŠTITU SVJEDOKA

Prema smjernicama datim od UN-a
, procesne mjere mogu biti grupisane u tri opće kategorije zavisno od njihove namjene: 

(a)
Mjere za umanjivanje straha izbjegavanjem suočavanja licem u lice sa optuženim, uključujući slijedeće mjere:

· Upotreba izjava iz prethodnog postupka (u pisanoj formi ili kao tonski zapis, ili tonski i video zapis) kao alternativa svedočenju u sudu;

· Udaljivanje optuženog iz sudnice;

· Svjedočenje putem zatvorenog kruga televizijskog prenosa ili tonskog i video linka, kao što je video konferencija.
(b)
Mjere koje otežavaju ili onemogućavaju optuženom ili organizovanoj kriminalnoj grupi ulazak u trag identitetu svjedoka, uključujući i slijedeće mjere: 

·  Zaštićeno svjedočenje upotrebom neprozirne pregrade, paravana ili dvostranog ogledala; 

· Anonimno svjedočenje.

(c)
Mjere za ograničenje izlaganja svjedoka javnosti i psihološkom stresu:

· Izmjena redoslijeda toka sudskog postupka ili datuma saslušanja; 

· Isključenje javnosti iz sudnice (na ročištu sa kamerama);

· Prisustvo prateće osobe kao podrška svjedoku, za pružanje psihološke, socijalne i profesionalne pomoći. 

Navedene mjere mogu se koristiti pojedinačno ili kombinovano kako bi se postigao veći efekat (npr. video konferencija sa zaštitom ili anonimnost sa iskrivljenjem slike). Sve procesne mjere zaštite trebaju biti primjenjene u skladu sa općim prinicipima navedenim u članu 2. stav 2. ovog Poslovnika.  

Primjenom procesnih mjera, velika pažnja treba biti posvećena balansiranju legitiminih očekivanja svjedoka za fizičku sigurnost nasuprot optuženikovom osnovnom pravu na pravično suđenje. 

Član 7. 

(Osiguranje psihološke, socijalne i stručne pomoći )

(1)  Svjedoku bi se trebala obezbjediti psihološka i socijalna pomoć: u fazi istrage, tokom suđenja, kao i nakon suđenja, a posebno nakon što je svjedok dao iskaz, kako bi mu se pružila sveobuhvatna prateća podrška ili pomoć od strane organizacija.

 (2) Tužilac se treba starati da psihološka, socijalna i stručna pomoć budu dostupna svjedoku u fazi istrage. Kada je to moguće, tužilaštvo treba imati specijalizovano  osoblje za pomoć traumatiziranim svjedocima, koje je u kontaktu sa službama koje im mogu pružiti pomoć.  

 (3) Nakon potvrđivanja optužnice, Sud obezbjeđuje psihološku i socijalnu pomoć ugroženim svjedocima u skladu sa članom 7. Zakona o zaštiti svjedoka FBiH. 

(4)  Nadležni Sud i tužilaštvo osiguravaju odgovarajuću saradnju sa centrima za socijalni rad i drugih stručnih službi.  
(5) Psihološka i socijalna podrška trebaju osigurati da svi ugroženi svjedoci mogu svjedočiti u potpuno sigurnim uslovima i okruženju, kao i da im svjedočenje neće izazvati dodatnu štetu, patnju ili traumu.  
(6) Stručno osoblje uspostavlja direktni kontakt sa svjedokom i provodi procjenu njegovih potreba. U fazi istrage, procjena potreba svjedoka se dostavlja tužilaštvu na razmatranje. Nakon što je optužnica potvrđena, procjena potreba se dostavlja Sudu, koji je uzima u razmatranje prije odlučivanja o primjeni bilo kojih mjera za zaštitu svjedoka. 
(7)  Kada je neophodno i ako je moguće, psihološka i socijalna pomoć mogu se pružiti ugroženom svjedoku tokom njegovog putovanja do i od Suda. 
(8)  Kada je neophodno i kad je tako odlučeno, stručno osoblje koje pruža stručnu pomoć može ostati sa posebno ugroženim svjedocima tokom saslušanja svjedoka u glavnom pretresu. Članu stručne pomoći treba biti dopušteno da od predsjednika vijeća ili sudije pojedinca zatraži pauzu tokom saslušanja, ukoliko smatra da je svjedoku pauza neophodna. 
(9)  Ako je neophodno i ako je moguće, ugroženim svjedocima se obezbjeđuje psihološko i socijalno savjetovanje i pomoć u toku 24 sata.  

  Dobre prakse Ujedinjenih Nacija
 opisuju podršku svjedoku "kao mjere rangirane od informisanja svjedoka o tome šta da očekuje i o osnovnim aspektima krivičnog postupka  do psihološke podrške kako bi se smanjio stres od učešća u postupku, te finansijcke pomoći za putne troškove, smještaj i brigu o djeci, između ostalog". Podrška je prikladna u svim fazama postupka ali ne uključuje raspravljanje ili uvježbavanje  svjedočenja ili bilo koje drugo treniranje svjedoka prije postupka. 


  Podrškom treba da rukovode i da je obezbijede stručnjaci koji su nezavisni u odnosu na službe za istagu i gonjenje. Nadležnosti i funkcije ovih stručnih tijela trebaju biti jasno definisane i integrirane u socijalne mreže za podršku FBiH, obraćajući posebnu pažnju na aspekte kao što su povjerljivost zajedničkih informacija i prikladnost osoba direktno ili indirektno uključenih u predmet. 


  Tokom istražne faze, tužitelj će osigurati da stručni organi obezbjede svjedoku potrebnu psihološku podršku i socijalnu pomoć. Nakon potvrđivanja optužnice, sud će osigurati obezbjeđenje psihološke i socijalne pomoći. 


  Stručno osoblje angažovano za pružanje pomoći svjedocima treba biti obučeno i steći vještine u:


(a) Poznavanju rada sa svjedocima koji mogu biti ugroženi ali bez   raspravljanja o predmetu ili uvježbavanja svjedoka u bilo kojem smislu;


(b) Poznavanju i razumjevanju krivičnog zakonodavstva, policijskih procedura i sudskih pravila;


(c) Sposobnosti povezivanja sa članovima porodice i agencijama voljnim da surađuju u sudskom postupku (na primjer agencije za socijalnu skrb, nevladine organizacije, udruženja žrtava i druge agencije).

  Nevladine organizacije mogu predstavljati korisne partnere u ovom procesu, obzirom da posjeduju široko iskustvo u radu sa ugroženim kategorijama stanovništva (kao što su žrtve, omladina i djeca). Kako bi se obezbjedilo kvalitetno pružanje usluga u ovom osjetljivom području, važno je da nevladine organizacije koje učestvuju u bilo kojim programima pomoći budu prepoznate, procjenjene i odobrene od strane odgovornih rukovodioca. Obazirući se na predmete ratnih zločina, savjetuje se na obraćanje pažnje na uložene napore u osnivanju mreža podrške za svjedoke i žrtve. U skladu sa ovim, na okruglom stolu, organizovanom od strane OSCE-a povodom uspostave sistema psihosocijalne podrške za svjedoke i žrtve u predmetima ratnih zločina u BiH (Decembar), iznesen je određeni broj preporuka koje su za razmatranje
.

  Angožovanom stručnom osoblju trebaju biti dostavljene sve neophodne informacija o svjedoku, koje će biti povjerljivo čuvane. Nakon prijema informaicija, stručnjak će uspostaviti kontakt sa svjedokom radi procjene njegovih potreba, psiho-fizičkog stanja i ohrabrivanja i motivisanja svjedoka da svjedoči
. U slučaju da svjedok ne može svjedočiti zbog otežavajućih okolnosti, stručno osoblje može tražiti neophodnu dokumentaciju (npr. ljekarski nalaz) da provjeri stanje u kojem se svjedok nalazi.  Psihološka i socijalna pomoć će osigurati da svi ugroženi svjedoci mogu svjedočiti u potpunoj sigurnosti i u povjerljivom okruženju. Kako bi se navedeno postiglo, psihološka podrška treba biti usmjerena na osiguranje povjerenja i dobrobiti svjedoka tokom svjedočenja. 


  Na osnovu nalaza izvršene procjene, stručno osoblje će dostaviti sudu izvještaj o procjeni potreba, koji će biti uzet u obzir prije odlučivanja o primjeni bilo koje mjere za zaštitu.


  Ukoliko je moguće, psihološka i socijalna pomoć može podržati ugrožene svjedoke na putu do i od suda. Na dan svjedočenja, stručno osoblje će pratiti svjedoka do suda u zakazano vrijeme i pružiti svjedoku psihološku podršku i praćenje svjedočenja unutar ili van sudnice. Podrška će biti pružena sa prekidima tokom cijelog perioda boravka svjedoka u prostorijama suda. Također, u ovu svrhu, svjedočenje svjedoka može biti izvedeno zajedno sa stručnim osobljem ili, nakon konsultacija, sa drugim ekspertima  koji su identificirani kao relevantni za stanje svjedoka.

Član 8. 

(Redoslijed izvođenja dokaza na glavnom pretresu)
(1)  U skladu sa članom 277. stav 3. ZKP FBiH, Sud vrši kontrolu o načinu i redoslijedu ispitivanja svjedoka i izvođenja dokaza kako bi: 
(i)   zaštitio svjedoka od uznemiravanja i zbunjivanja;

(ii)   ispitao i izveo dokaze u svrhu utvrđivanja istine;

(iii)   izbjegao nepotrebno gubljenje vremena.  

(2)  Sud, po službenoj dužnosti ili po zahtjevu stranaka i branioca, može izmjeniti redoslijed izvođenja dokaza i može saslušati svjedoka pod prijetnjom ili ugroženog svjedoka što je moguće prije. 

  S ciljem zaštite svjedoka koji se smatraju ugroženim ili pod prijetnjom, sud može razmatrati određene odredbe ZKP-a FBiH u vezi sa određenim relevantnim odredbama Zakona o zaštiti svjedoka FBiH. Stoga, predsjednik vijeća ili sudija će uzeti u obzir potrebe ugroženog svjedoka ili svjedoka pod prijetnjom kada izražava diskreciono pravo prema članu 255. ZKP-a FBiH (Redoslijed radnji glavnog pretresa) i članu 276. stav 2. ZKP-a FBiH (Izvođenje dokaza), da izmjeni redoslijed izvođenja dokaza. 

  Kod uključivanja ugroženog svjedoka, tužitelj ili branitelj trebaju zahtjevati  da sud da prioritet predmetu uzimajući u obzir vrijeme i datum saslušanja i da slučaj zakaže unaprijed. Ovo je posebno važno u slučajevima sa velikim brojem svjedoka. 

  Dodatno, svi napori će biti uloženi kako bi se osiguralo da ugroženi svjedok bude prisutan na sudu samo onaj dan kada se od njega traži da svjedoči. Neugodnost stvorena za svjedoka sa nepotrebnim dolascima treba biti minimalizirana specifirajući svim učesnicima u postupku, uključujući sudsko osoblje, da pokušaju osigurati da svjedoci dolaze na sud samo kad se od njih zahtjeva da svjedoče. 

Član 9. 

(Ispitivanje svjedoka )

(1)  U izuzetnim okolnostima i ako Sud smatra da je to u najboljem interesu svjedoka, Sud može ispitati ugroženog svjedoka postavljajući mu pitanja direktno, u ime stranaka u postupku i u ime branioca. 

 (2)  Ispitivanje ugroženog svjedoka u smislu stava 1. ovog člana direktno od strane Suda provodi se jedino uz sagalsnost branioca i stranaka u postupku. Tokom obavljanja ispitivanja, uzet će se u obzir prava branilaca.  

Sukladno sa stavkom 6. Dodatka Preporuci R. (2005) 9, trebaju se uzeti u obzir alternativne metode davanja iskaza koje štite svjedoka od zastrašivanja prouzrokovanog suočavanjem sa optuženim.

ZKP FBiH također propisuje članom 277. u stavu 3. da: Sudija, odnosno predsjednik vijeća će u odgovarajućoj mjeri kontrolisati način i redoslijed ispitivanja svjedoka. Shodno tome, kako bi zaštitio interes svjedoka, sudija može odlučiti da izmijeni redoslijed postupka, odobravajući ispitivanje ugroženog svjedoka i postavljajući mu pitanja neposredno, u ime stranaka u postupku i u ime branitelja. 
Kada stranke daju saglasnost da sud izvede ispitivanje ugroženog svjedoka neposredno, sudija će zahtjevati od stranaka i branitelja da dostave svoja pitanja u pisanoj formi. Tokom ispitivanja svjedoka, sudija postavlja sva pitanja pripremljena od stranaka i osigurava da stranke i branitelj dobiju odgovore date od svjedoka. Na zahtjev, svjedočenje svjedoka može biti snimljeno i dato strankama. Posredno ispitivanje prati istu proceduru. 

Član 10. 

(Svjedočenje uz pomoć tehničkih uređaja za prenos slike i zvuka)

             (1)  Sud može odobriti svjedočenje putem video konferencije (video linka) ili putem drugih tehničkih uređaja za ispitivanje ugroženih svjedoka ili svjedoka pod prijetnjom. 
 
 (2) Kada se svjedočenje odvija na gore naveden način, svjedok se smješta u prostoriju ili na mjesto koje je odvojeno od sudnice u kojoj se nalaze stranke i branilac.
 
 (3) Korištenje tehničkih uređaja treba omogućiti strankama u postupku i braniocu postavljanje pitanja. 

             (4) Svjedočenje uz pomoć tehničkih uređaja može uključivati video konferenciju interaktivnih tehnologija telekomunikacija putem simultanog audio i video prenosa u oba smjera, omogućavajući svjedoku da svjedoči iz druge prostorije i sa drugog mjesta. 

(5) S audio i video uređajima  upravljat će stručna osoba.
(6) Sud može odlučiti da se ispitivanje zaštićenog svjedoka snimi putem uređaja za snimanje zvuka i video signala, ili putem uređaja za snimanje zvuka u toku svih faza suđenja. Sud donosi odluku o snimanju i načinu na koji se provodi snimanje i time posebno vodi računa o zaštiti svjedoka. 
(7) Kad je tonsko snimanje suđenja obavezno, vodi se službena zabilješka o svjedočenju, a kopija svjedočenja se odmah stavlja u zapečaćenu kovertu i predaje Sudu na čuvanje. 

(8) Postupak video snimanja, prenosa, dostavljanja i arhiviranja tonskih i video zapisa se reguliše internim propisima Suda. 

Video konferencija se odnosi na upotrebu interaktivnih telekomunikacijskih tehnologija za svjedočenje svjedoka putem istodobnog audio i video prenosa u oba smjera
. 

Za osiguranje povjerenja i bezbjednosti svjedoka, lokacija za davanje iskaza/svjedočenja treba biti pažljivo razmotrena i kad god je moguće, svjedok mora biti konsultovan o izboru lokacije. Video konferncija dozvoljava mogućnost svjedočenja iz prostorije do sudnice putem  zatvorenog kruga televizijskog prenosa ili iz udaljene neotkrivene lokacije putem audio-video linka. Tokom ovakvog svjedočenja, sudsko osoblje je prisutno kako bi se osiguralo da svjedok svjedoči slobodno i na ispravan način. 

Prednost video konferencije je da omogući odsustvo svjedoka sa mjesta gdje se održava suđenje, ali da u isto vrijeme vidi i čuje – i bude viđen i saslušan – sudiju, sudije, stranke i branitelja. Svjedočenje se emituje u sudnici gdje su prisutni tužitelj, optuženi i branitelj. Kao mjera zaštite, smanjuje prijetnju sigurnosti svjedoka i opasnost od zastrašivanja od strane optuženog u sudnici. Gdje se zahtjeva potpuna anonimnost, video konferencija može biti korištena u kombinaciji sa pregradom ili iskrivljenjem slike. Pitanja tužitelja ili branitelja prenose se do svjedoka putem mikrofona, koji može odgovoriti putem iskrivljenja glasa. 

Član 100. stav 6. ZKP FBiH propisuje da obzirom na životnu dob, tjelesno i duševno stanje ili druge opravdane interese svjedok se može saslušati putem tehničkih uređaja za prijenos slike i zvuka na način da mu stranke i branitelj mogu postavljati pitanja bez prisustva u prostoriji gdje se svjedok nalazi. 
Prema tome, član 104. ZKP FBiH također propisuje da se saslušanje svjedoka može snimati audiovizuelnim sredstvima u svim fazama postupka. Ova mogućnost postaje obavezna za maloljetnike ispod šesnaest (16) Godina starosne dobi i ako postoje osnove za strah da svjedok ne može biti saslušan na glavnom postupku. 

Međunarodne regulative kao što je UN Konvencija protiv transnacionalnog organizovanog kriminala
 predviđa, u okviru člana 18. stav 18. da se stranke pozivaju na uvođenje dopuštanja svjedočenja putem video konferencije u domaće zakonodavstvo. Također, Vijeće Europe propisuje da uz poštivanje prava odbrane, svjedoku je potrebno pružiti alternativne metode svjedočenja koje ga štite od zastrašivanja prouzrokovanog suočavanjem sa optuženim, na primjer dopuštanjem da svjedok daje iskaz iz druge prostorije
. Preporuka R. (2005) 9 također predviđa mogućnost korištenja video konferencije uz osiguravanje da stranke imaju odgovarajuću priliku da preispitaju iskaz dat od svjedoka. 
 
Član 11. 

(Udaljavanje optuženog )

(1)  Sud može narediti da se optuženi udalji iz sudnice za određeni vremenski period i da se nastavi postupak u njegovom odsustvu ukoliko je optuženi ustrajao u ponašanju koje remeti suđenje i nakon što je upozoren da takvo ponašanje može dovesti do njegovog udaljavanja iz sudnice. 
(2) Pored gore navedenih razloga, te tokom saslušanja ugroženog svjedoka i svjedoka pod prijetnjom, Sud može, po službenoj dužnosti ili po prijedlogu stranaka ili branioca, narediti udaljavanje optuženog kada postoji opravdana bojazan da će prisustvo optuženog utjecati na sposobnost svjedoka da svjedoči potpuno i tačno. 
(3)  U skladu sa članom 11. stav 2. i 3. Zakona o zaštiti svjedoka FBiH, sudija pojedinac ili predsjednik vijeća može nastaviti postupak u tom periodu, ukoliko optuženog zastupa branilac. Za vrijeme njegovog odsustva, optuženi će biti u mogućnosti da prati svjedočenje putem tehničkih uređaja ili će biti snimljeno i predočeno optuženom.

  Kao prvo, neophodno je napomenuti da je sud obavezan da zaštiti svoje dostojanstvo kao i dostojanstvo stranki i drugih učesnika u postupcima od uvrede, prijetnje i bilo kojeg napada (Član 282 ZKP FBiH). Također, zakonodavac je istakao obavezu suda da zaštiti svjedoka od uvrede, prijetnje i bilo kojeg napada od strane učesnika u postupcima ili od drugih osoba, što znači da je ovo posebno ugrožena kategorija učesnika u krivičnom postupku kojoj je neophodna dodatna zaštita. 

U skladu sa ovim, član 257. stav 2. ZKP FBiH propisuje da sudija, odnosno predsjednik vijeća može narediti da se optuženi udalji iz sudnice za određeni vremenski period ukoliko optuženi i nakon upozorenja nastavi s nedoličnim ponašanjem zbog kojeg je opravdano njegovo udaljenje iz sudnice. U tom vremenskom periodu sudija, odnosno predsjednik vijeća može nastaviti postupak, ukoliko optuženi ima branitelja. 

  Na taj način i kada se zahtjeva, sud može odrediti udaljavanje optuženog  iz sudnice, kao mjere predostožnosti, kako bi spriječio zastrašivanje svjedoka tokom svjedočenja ili kao kaznena mjera za pokušaje zastrašivanja od strane optuženog, kao što su verbalne prijetnje ili prijeteći pokreti prema svjedoku. 

Kao dodatak tome, optuženi može također biti udaljen iz sudnice ako postoji opravdana sumnja da će prisustvo optuženog uticati na sposobnost svjedoka da svjedoči tačno i u potpunosti. Ova sumnja se općenito bazira na opažanjima stručnog osoblja za pružanje podrške svjedocima, koje može smatrati da prisustvo optuženog može uticati na psihološko i emotivno stanje svjedoka. 
Ova mjera ima ozbiljne implikacije za pravo optuženog na suočenje. Kao kompenzacija, nakon završetka svjedočenja, optuženi se može vratiti u sudnicu da pročita transkript svjedočenja i izjavi pitanja za svjedoka. Optuženi će onda opet biti udaljen iz sudnice kako bi se dozvolilo svjedoku da odgovori na pitanja. Tokom ovog procesa, branitelj ostaje u sudnici. 


  Kada prijetnja svjedoku nije usmjerena od strane optuženog ali od osoba koje nisu stranke u krivičnom postupku ali su vezane za slučaj, sud može isključiti javnost iz sudnice (član 16. ovog Poslovnika of this RoP). Ova mjera se ne primjenjuje na stranke u postupku.

Član 12. 

(Izvođenje dokaza u fazi istrage )

U skladu sa članom 288. stav 2. ZKP-a FBiH i sa ciljem zaštite svjedoka pod prijetnjom koji bi sebe ili svoju porodicu izložio velikoj opasnosti i zaštite ugroženog svjedoka koji bi se izložio snažnoj duševnoj boli zbog prisustva glavnom pretresu, Sud može odobriti da se iskazi svjedoka prihvate kao dokaz na Sudu ukoliko ih je svjedok dao tužiocu, ili sudiji za prethodni postupak u toku istrage u pisanoj formi ili snimljene u formi audio ili audio-vizualnog iskaza. 

Stavka 17. Dodatka Preporuci R. 2005 (9) Vijeća Europe predviđa mogućnost korištenja izjava datih tokom istrage kao dokaza na sudu ako nije moguće da se svjedok pojavi pred sudom ili ako dolazak na sud može prouzrokovati veliku i stvarnu opasnost svjedoku ili njemu bliskim osobama, izjave date tokom istrage trebaju se smatrati kao vjerodostojni dokazi samo ako stranke u postupku i branitelj imaju, ili su imali priliku, da sudjeluju u ispitivanju i saslušaju i/ili unakrsno ispitaju svjedoka i razgovaraju o sadržaju izjave u toku postupka (...). 

Snimanje iskaza koje svjedok daje u toku faze istrage može efektivno spriječiti štetna djelovanja na svjedoka. Prema tome, uz uzimanje u obzir principa slobodne procjene dokaza od strane sudova, sud treba prihvatiti izjave date u toku faze istrage kao dokaz na sudu, posebno ako postoje bilo koje okolnosti koje sprečavaju svjedoka od svjedočenja na sudu, I osobito ako njegovo pojavljivanje na sudu može predstavljati veliku i stvarnu opasnost za njegov život ili život trećeg lica. U ovim slučajevima, pravo stranaka da učestvuju u saslušavanju i ispitivanju i unakrsnom ispitivanju svjedoka i da razgovaraju o sadržaju izjave tokom postupaka treba biti garantovano. 

U drugom slučaju, mogu se pojaviti dileme u vezi prava na odbranu ako bi ta izjava bila korištena kao zaključni/odlučujući dokaz
, nešto što nije obuhvaćeno ovim Pravilnikom. 

Također, zaštita ugroženog svjedoka koji bi bio izložen značajnom emotivnom bolu sa dolaskom na glavni pretres, može biti od koristi za gorenavedenu mjeru. 

Kao ishod, iskazi iz faze istrage mogu biti dozvoljeni pod uslovom da odbrana ima priliku da sasluša svjedoka i provjeri vjerodostojnost za određivanje prihvatljivosti. Ovi standardi se lakše održavaju kada je iskaz dat isključivo u svrhu da bude korišten pred sudom umjesto svjedočenja uživo. U ovim slučajevima, po zahtjevu tužitelja, saslušanje svjedoka na prethodnom postupku može biti izvedeno kao alternativa za svjedočenje pred sudom
. 

Član 13. 

(Ograničenje prava optuženog i njegovog branioca 

da pregleda spise i dokumentaciju)


        (1) Odluka donesena u skladu sa članom 13. stav 3. Zakona o zaštiti svjedoka FBiH upućuje na to da se u spisima i dokumentaciji koja je proslijeđena optuženom i braniocu ne spominju neki ili svi lični podaci svjedoka koji su identificirani kao povjerljivi.
(2) U skladu sa članom 13. stav 8. Zakona o zaštiti svjedoka FBiH, Sud može u bilo kojem trenutku ukinuti ograničenja koja se odnose na otkrivanje informacija koje mogu identifikovati svjedoka, određena u skladu sa članom 13. stav 1. Zakona o zaštiti svjedoka FBiH

Član 13. Zakona o zaštiti svjedoka FBiH tačno precizno i sveobuhvatno opisuje proceduru ograničenja prava na pregledanje spisa i dokumentacije za optuženog i branitelja. Osim toga, ograničenje prava na pregledanje spisa i dokumentacije odlukom sudije za prethodni postupak i sudije za prethodno saslušanje su sadržani i definisani u članu 5. stav 7. ovog Poslovnika. Prema tome, ovaj član dopunjava zakon dodavajući da lični detalji, za koje je ustanovljeno da su povjerljivi, budu izostavljeni. 


Dodatno, stavka 17 Dodatka Preporuci R (2005) 9 predviđa da uz osiguranje da stranke imaju odgovarajuću priliku da osporavaju dokaz dat od svjedoka, sud će otkriti podatke u najkasnijoj mogućoj fazi suđenja i/ili će objaviti samo odabrane dijelove. 


U toku svih faza suđenja, sud će imati u vidu potrebu o objavljivanju , što je prije moguće, informacija sadržanih u spisima i dokumentaciji koja je ograničena za optuženog i branitelja. 

Član 14. 

(Osiguravanje anonimnosti svjedoka )

(1) U skladu sa članom 14. Zakona o zaštiti svjedoka FBiH, Sud može zabraniti otkrivanje nekih ili svih informacija, ličnih podataka svjedoka (anonimnost) optuženom i odbrani, kao i javnosti. 
(2) Kada stranke i branilac zatraže osiguravanje anonimnosti, u prijedlogu treba navesti trajanje ove mjere. Lični podaci svjedoka mogu ostati povjerljivi u trajanju za koje se odredi da je potrebno, a najviše 30 godina nakon što odluka postane pravosnažna.  

(3) Prije donošenja odluke o odobravanju anonimnosti svjedoka, Sud saslušava optuženog i njegovog branioca. 

(4) Kada se zahtjeva anonimnost, stranke i branilac mogu podnijeti zahtjev za određivanje pseudonima svjedoku. U odluci kojom se garantira anonimnost, Sud će odrediti svjedoku pseudonim kojim će se on koristiti tokom cijelog postupka.

(5) Kada Sud donese odluku o anonimnosti, anonimno svjedočenje se obavlja putem: 


(I) upotrebe paravana ili zaštitnog stakla; ili/i


(II) upotrebe elektronskih uređaja i uređaja za promjenu glasa ili slike svjedoka 

 
(6) Anonimnost zahtjeva da se zabilješke o identitetu svjedoka čuvaju odvojeno od transkripta sa suđenja i na bezbjednom mjestu. 

 (7) Djelimična ili ograničena anonimnost podrazumijeva čuvanje u povjerenju nekih ličnih detalja o svjedoku. Kod djelimične anonimnosti, dopušteno je unakrsno ispitivanje, ali svjedok nije obavezan navesti svoje ime ili druge lične podatke. 

(8) Kada Sud odredi potpunu anonimnost, sve informacije vezane za identitet svjedoka postaju povjerljive. Potpuna anonimnost se odobrava bez ugrožavanja prava optuženog na pravično i javno suđenje. 

(9) Kada je odobrena potpuna anonimnost, optuženom se dozvoljava direktno postavljanje pitanja svjedoku tokom svjedočenja ili preko njegovog branioca, u pisanoj formi ili kako je određeno članom 10. ovog Poslovnika. 

(10) Razloge za skrivanje identiteta svjedoka treba preispitati u različitim fazama krivičnih postupaka i nakon završetka istih.  

(11) U skladu sa članom 14. stav 3. Zakona o zaštiti svjedoka FBiH, Sud može ukinuti rješenje o produženju povjerljivosti ličnih podataka svjedoka u bilo kojem trenutku.
(12) Bilo kakav pokušaj da se otkrije identitet svjedoka kojem je odobrena anonimnost se kažnjava i procesuira u skladu sa članom 352. Krivičnog zakona FBiH. 


Gdje je moguće, anonimnost svjedoka treba biti iznimna mjera. Gdje je zatražena garancija anonimnosti i/ili je privremeno odobrena od ovlaštenog organa, sud će osigurati pravednu ravnotežu između potreba krivičnih postupaka i prava odbrane. Stranke trebaju, putem ove procedure, imati mogućnost osporavanja navedene potrebe za anonimnost svjedoka, vjerodostojnosti njegovog iskaza i izvora njegovog znanja
. Nadalje, bilo koja odluka koja odobrava anonimnost svjedoku u krivičnom postupku će se donijeti u skladu sa domaćim zakonom i europskim zakonom za ljudska prava. , 


Sukladno Stavci 20 Preporuke R (2005) 9 anonimnost će se odobriti, samo kada ovlašteni sudski organ, nakon saslušanja stranaka, nalazi da je: 

· život ili sloboda osobe pod ozbiljnom prijetnjom ili, u slučaju tajnog agenta, njegov potencijalni rad u budućnosti u opasnosti; i 

· dokaz od moguće važnosti i osoba se čini vjerodostojna. 


Određivanjem anonimnosti, opasnost od posrednog otkrivanja informacija o svjedoku, će biti uklonjena. Sukladno ovome, sud je ovlašten da odbije bilo koje pitanje koje zahtjeva odgovor kojim bi se mogao otkriti identitet zaštićenog svjedoka. 


Tehnika iskrivljenja slike i glasa se može koristiti za čuvanje identiteta svjedoka kao tajno u situacijama gdje se optuženi i svjedok poznaju. Kada je svjedok prisutan u sudnici, tehnike mogu uključivati jednostavna sredstva, kao teatralno prerušavanje kako bi se sakrile ili izmjenile karakteristike lica svjedoka (perike, šminka, velike sunčane naočale). Iskrivljenje slike se može također kombinirati sa davanjem iskaza putem zatvorenog kruga televizije, izmjene ili iskrivljenja lica svjedoka putem elektronskih sredstava kako bi se izbjeglo prepoznavanje.  Ako bi svjedok mogao biti prepoznat samo po zvuku njegovog glasa elektronska oprema se može koristiti za iskrivljenje glasa svjedoka tokom svjedočenja iza  pregrade ili putem video konferencije. Gdje je tonsko snimanje sudskih postupaka obavezno, svjedočenje iskrivljenjem glasa se čuva u javnim spisima. Međutim, ako optuženi poznaje svjedoka, valjanost ove mjere je ograničena kako je optuženi u stanju da identificira svjedoka po sadržaju svjedočenja.  


Potpuna anonimnost je iznimna mjera i može imati ozbiljne implikacije za pravo na pravično i javno suđenje optuženog, suočavanja i prava na unakrsno ispitivanje svjedoka.  Ona postavlja ograničenja na pravo za osporavanje iskrenosti i tačnosti iskaza. U ovim slučajevima, odbrana ne može utvrditi:

(i) Vezu sa optuženim koja može biti razlog pristranog stava; 

(ii) Izvor znanja;
(iii) Povijest bolesti, da li je krivično kažnjavan, patološki lažov/lažljivac itd
.

S obzirom na uticaj anonimnog svjedočenja na pravo optuženog, primjena istog treba biti u ravnoteži između mjere anonimnosti sa pravom optuženog na pravično suđenje i osnova za uspostavljanje mehanizama verifikacije za obezbjeđenje validnosti dokaza
. 

Sud može i trebao bi prilagođavati i opozivati ovu mjeru zaštite po Zakonu o zaštiti svjedoka FBiH i ZKP-u FBiH dok to više nije potrebno i srazmjerno/proporcionalno. Sud treba uvijek osigurati proporcionalnost između vrste zaštitne mjere i ozbiljnosti zastrašivanja svjedoka
.
Član 15. 

(Saslušanje zaštićenog svjedoka)

            (1) U izuzetnim okolnostima, opisanim u članu 15. Zakona o zaštiti svjedoka FBiH, Sud može po službenoj dužnosti ili na osnovu prijedloga stranaka ili branioca, utvrditi da li je opravdano saslušanje svjedoka pod zaštitom. 
                   (2) U skladu sa članom 20. i 22. Zakona o zaštiti svjedoka FBiH, ročište za saslušanje zaštićenog svjedoka podrazumijeva:


(I) Da se svjedok saslušava kao zaštićeni svjedok;


(II) Da se njegov identitet neće otkriti nikome osim članovima Suda koji prisustvuju saslušanju i zapisničaru vijeća;


(III) Da se svjedok neće pojaviti lično pred Sudom na bilo kojem saslušanju osim na saslušanju zaštićenog svjedoka;


(IV) Da će svjedočenje zaštićenog svjedoka biti pročitano tokom glavnog pretresa iz zapisnika o saslušanju zaštićenog svjedoka; 


(V) Da nije obavezan odgovarati na pitanja koja mogu ukazati na njegov identitet. 



(3) Prijedlog podnesen Sudu u skladu sa članom 16. stav 3. Zakona o zaštiti svjedoka FBiH dostavlja se strogo povjerljivo.


(4) Sud može tražiti od podnosioca zahtjeva da dodatno objasni ili razjasni relevantne činjenice.  



(5) Stranke u postupku i branilac se, bez odlaganja, obavještavaju o odluci Suda u skladu sa članom 17. stav 1. Zakona o zaštiti svjedoka FBiH. Odluka u pisanoj formi neće sadržavati ime ili bilo kakve lične informacije koje se odnose na svjedoka, koji je predmet raspravljanja.   



(6) Žalbeni postupak objašnjen u članu 18. Zakona o zaštiti svjedoka FBiH treba biti  u skladu sa postupkom propisanim u članu 16. stav 3. Zakona o zaštiti svjedoka FBiH. 



(7) Kada Sud odluči da svjedok ispunjava uvjete zaštićenog svjedoka, na osnovu člana 15. Zakona o zaštiti svjedoka FBiH, ročište za saslušanje zaštićenog svjedoka provodi se na način kako je propisano u članu 16. do 23. Zakona o zaštiti svjedoka FBiH. 



(8) U skladu sa članom 21. stav 2. Zakona o zaštiti svjedoka FBiH, zapisnik o saslušanju zaštićenog svjedoka ne sadrži nikakve lične informacije ili okolnosti koje mogu otkriti identitet svjedoka. Od zaštićenog svjedoka se neće tražiti da potpiše zapisnik. 



(9) Svi dokumenti, posebni spisi, interne knjige, prijedlozi o saslušanju zaštićenog svjedoka, spisi o saslušanju zaštićenog svjedoka, zapečaćene koverte i svaki zahtjev koji se odnosi na saslušanje zaštićenog svjedoka moraju imati naznaku "službena tajna". 

Kao dodatak gore opisanim procesnim mjerama za zaštitu svjedoka, sud može razmatrati  da li postoje opravdani razlozi  da vjeruje da  očigledni rizik za ličnu sigurnost svjedoka ili sigurnost njegove porodice vjerovatno neće biti ublažen nakon nakon svjedočenja ili će vjerovatno biti otežan svjedočenjem, sud može odlučiti da održi saslušanje zaštićenog svjedoka. 

Članovi 15. do 23. Zakona o zaštiti svjedoka FBiH, propisuju tačno i opsežno proceduru za salušanje zaštičenog svjedoka. Ovaj član dopunjuje zakon propisujući da sud može, na zahtjev svjedoka, stranaka ili po službenoj dužnosti uz svjedokovu saglasnost, donijeti odluku o utvrđivanju statusa zaštićenog svjedoka. Zahtjev za saslušanje zaštićenog svjedoka treba sadržavati prijedlog posebnog načina učešća u procesu (pozivanje svjedoka, pojavljivanje na saslušanju, i td.) i poseban način ispitivanja predloženog svjedoka kao i razloge predlaganja tog svjedoka. Sud će procjeniti dokaznu vrijednost svjedočenja i ozbiljnost opasnosti, te na osnovu toga će zakazati posebno saslušanje. 

Najvažnije je da se svi zapisnici i dokumentacija sa saslušanja zaštićenog svjedoka čuvaju na sigurnom mjestu i budu označeni sa riječima „ službena tajna“. Shodno tome, ove odredbe trebaju biti tumačene zajedno sa članom 19. ovog Poslovnika.

IV  OSTALE MJERE ZA ZAŠTITU SVJEDOKA IZ ZKP-a
Član 16.
(Posebna primjena odredbi Zakona o krivičnom postupku FBiH 

na svjedoka pod prijetnjom i ugroženog svjedoka)



(1) U cilju zaštite ugroženog svjedoka i svjedoka pod prijetnjom, određene odredbe iz ZKP-a FBiH trebaju biti uzete u obzir.



(2) U skladu sa članom 250. ZKP-a FBiH i kako bi se osigurala zaštita svjedoka, Sud može u bilo koje vrijeme, po službenoj dužnosti ili po prijedlogu stranaka ili branioca, odlučiti da isključi javnost za cijeli glavni pretres ili jedan njegov dio. Sve osobe koje su prisutne na glavnom pretesu na kome je javnost isključena će biti upozorene da su dužne kao tajnu čuvati sve ono što su na pretresu saznale i da neovlašteno odavanje tajne predstavlja krivično djelo u skladu sa Krivičnim zakonom FBiH. 



(3) U skladu sa članom 100. stav 5. i članom 279. ZKP-a FBiH, Sud ograničava sadržaj pitanja postavljenih tokom direktnog i unakrsnog ispitivanja kada je svjedok oštećena strana kad se radi o seksualnom deliktu. U skladu sa ovim članovima, oštećenog krivičnim djelom nije dopušteno ispitivati o njegovom seksualnom životu prije izvršenog krivičnog djela, niti postavljati pitanja o njegovom seksualnom ponašanju ili predispozicijama. 

Prilikom primjene Zakona o zaštiti svjedoka FBiH i ovog Poslovnika, određene odredbe ZKP FBiH uzimaju se u obzir s ciljem zaštite ugroženog svjedoka i svjedoka pod prijetnjom. U tom pogledu, član 250. ZKP FBiH reguliše isklučenje javnosti sa suđenja, a član 252. ZKP FBiH reguliše da rješenje o isključenju javnosti mora biti obrazloženo i javno objavljeno.

Javnost i/ili mediji mogu biti iskljčeni sa cijelog suđenja ili samo sa dijela suđenja
. U skladu sa ovim, EKLJP predviđa pravo na javno suđenje, priznajući da se „novinari i javnost mogu isključiti s čitavog ili jednog dijela suđenja u interesu morala, javnog reda ili nacionalne sigurnosti u demokratskom društvu, kada to nalažu interesi malodobnika ili zaštite privatnog života strana u sporu, ili kada to sud smatra izričito neophodnim zato što bi u posebnim okolnostima publicitet mogao nanijeti štetu interesima pravde” (član 6. stav 1. EKLJP).

U isto vrijeme, čuvanje povjerenja javnosti u pravosudne institucije je osobito važno u poslijeratnoj situaciji kao u Bosni, zbog priznatih nedostataka u pravosudnom sistemu tokom i neposredno nakon rata. Uprkos ovome, Human Rights Watch 
 je izjavio da održavanje cijelog postupka kao zatvorenog ročista može dramatično promjeniti ponašanje i percepciju javnosti o suđenju zbog toga što prekomjerno oslanjanje na zatvorena ročišta može dugoročno oštetiti šire ciljeve suda. Stoga je potrebno naći pravičnu ravnotežu između zatvorenog i otvorenog suđenja.

Kada se radi o slučajevima seksualnih delikata, kao dodatak prethodnim mjerama za zaštitu, bit će uzeti u obzir i članovi 100. i 279. ZKP FBiH. Ove odredbe namjenjene su zaštiti od nepravilnih pitanja kada je ugroženi svjedok oštećeni u slučaju seksualnog delikta. Shodno ovome, Preporuka R. (97) 13 pruža smjernice za primjenu mjera zaštite za ugoržene svjedoke. Ispitivanje ugroženih svjedoka treba izvesti na posebno pažljiv, uljudan i  temeljit način. Ovakvo ispitivanje ne treba biti ponavljano.  Na sudskom saslušanju, ispitivanje svjedoka treba biti pažljivo nadgledano od strane sudije. Onda kada unakrsno ispitivanje, posebno u slučajevima koji se tiču naznaka seksualnih delikata, može neopravdano traumatično uticati na svjedoka, sudija treba uzeti u obzir primjenu prikladne mjere za kontrolisanje načina ispitivanja. Nadalje, žene koje trpe nasilje u porodici i starije osobe podvrgnute maltretiranju od strane njihove porodice trebaju dobiti odgovarajuću zaštitu od zastrašivanja usmjerenog na sprečavanje prijavljivanja krivičnog djela i davanja iskaza ili svjedočenja.

U slučajevima nasilja u porodici i seksualnih delikata, sudovima se preporučuje uspostavljanje programa pomoći svjedocima u davanju iskaza ili svjedočenju  protiv ostalih članova porodice.  Takvi programi mogu pružiti okvir za:

- pravnu, psihološku i socijalnu pomoć i, ukoliko je odgovarajuće, skrb i  financijsku pomoć;

- mjere za udaljavanje optuženog iz blizine svjedoka kako bi se izbjeglo dalje zastrašivanje; ili alternativno, mjere za udaljavanje svjedoka;

- psihosocijalne mjere (poput psihijatrijskog liječenja) za optuženog kako bi se spriječilo

dalje zastrašivanje
.

V PRIMJENA MJERA ZA ZAŠTITU SVJEDOKA
Član 17. 

(Obezbjeđenje sigurnosti svjedoka)



(1) Sudska policija provodi aktivnosti obezbjeđivanja sigurnog dolaska zaštićenog svjedoka od i do mjesta boravka, kao i osiguranje prostorija u kojima se odvija saslušanje. 



(2) Zapovjednik Sudske policije može tražiti pomoć kantonalne policije ili drugih agencija za sprovođenje zakona u svrhu izvršenja gore navedenih aktivnosti, kao i bilo koje neophodne aktivnosti za objezbjeđenje i sigurnost svjedoka. 
Sudska policija je nadležna za obezbjeđenje sigurnosti i bezbjednosti unutar sudskih prostorija. Kako bi zaštitila svjedoka, sudska policija može izvršiti sljedeće radnje:

· Dolazak/odlazak/ prevoženje svjedoka od i do prostorija gdje se održava saslušanje;

· Sve radnje koje se tiču sigurnosti svjedoka tokom njegovog dolaska i odlaska iz prostorija gdje je održano saslušanje; i
· Zaštita tokom saslušanja
Dodatno navedenom, posebna zaštita se može zahtjevati i od drugih agencija za provođenje zakona. Zapovjednik sudske policije osigurava saradnju i pomoć sa drugim policijskim snagama. U skladu s tim, član 282. stav 4. ZKP FBiH reguliše da sudije zahtjevaju od policje preduzimanje mjera neophodnih za zaštitu svjedoka.

Član 18. 

(Tehnički uređaji i audio/video oprema)

  
U cilju obezbjeđenja sigurnosti ugroženih svjedoka i svjedoka pod prijetnjom kao i odgovarajuće primjene mjera zaštite svjedoka, Sud treba da slijedi principe usvojene od strane Visokog Sudskog i tužilačkog vijeća Bosne i Hercegovine pod nazivom “Standardi u provođenju mjera zaštite svjedoka pred Sudovima BiH”. 
Visoko sudsko i tužilačko vijeće je 2010. godine usvojilo „ Standarde u provođenju mjera zaštite svjedoka pred sudovima u BiH“. Ovi standardi daju smjernice na koji način sudnice i druge sudske prostorije trebaju biti dizajnirane kako bi se obezbjedili osnovni principi tokom primjene mjera za zaštitu na svjedoke, kao i smjernice u svrhu ugradnje audio i vidoe (AV) opreme.

Kad god je moguće, svi sudovi u BiH će implementirati ove standarde.

VI VOĐENJE I ARHIVIRANJE SPISA KOJI SE ODNOSE NA ZAŠTIĆENE SVJEDOKE
Član 19. 

(Postupanje sa dokumentima koji se odnose na zaštićene svjedoke )

  
(1) Svi zapisnici i Sudska dokumentacija koja se odnose na saslušanje zaštićenog svjedoka (član 15. Zakona o zaštiti svjedoka FBiH), na odluku o povjerljivosti ličnih podataka svjedoka (član 13. Zakona o zaštiti svjedoka FBiH) i na svako rješenje kojom se određuje anonimnost svjedoku (član 14. Zakona o zaštiti svjedoka FBiH) smatraju se povjerljivim podacima. Podatke će u posebnom registru zapečatiti i čuvati šef pisarne i odložiti u sef Suda.  

(2) Predsjednik Suda treba osigurati da se svi zaštićeni podaci čuvaju na sigurnom i bezbjednom mjestu. Predsjednik Suda treba uspostaviti interna pravila za praćenje svakog uzimanja i vraćanja zapečaćene koverte sa zapisnicima o saslušanju na sigurno mjesto.
(3) Povjerljivi podaci mogu biti dostavljeni samo predsjedniku vijeća ili Sudiji pojedincu, ili predsjedniku apelacionog vijeća. Kada se zaštićeni podaci vraćaju na sigurno mjesto, određeno od strane Suda, koverta se treba potpisana i zapečaćena s označenjem datuma čitanja. 

 
(4) Pristup povjerljivim podacima imaju isključivo posebno ovlašteni Sudski službenici, pod uslovima propisanim zakonima i podzakonskim aktima. Svako korištenje zaštićenih podataka podliježe davanju izjave o povjerljivosti. 

  
(5) Razmotrivši sva pitanja koja se odnose na zaštitu svjedoka, Sud može narediti otkrivanje zaštićenih podataka kada više ne postoje razlozi za njihovu povjerljivost. 

Jedna od glavnih karakteristika mjera za zaštitu svjedoka jeste tajnost podataka vezanih za njihovu primjenu. Cijelokupni koncept zaštite svjedoka u krivičnim postupcima bi bio ugrožen ako bi zaštićeni podaci bili dostupni javnosti.

Predsjednik suda je jedina nadležna osoba koja može dozvoliti pristup zaštićenim podacima. Svi dokumenti i zapisnici koji se odnose na mjere za zaštitu svjedoka, kako je regulisano članovima 13,14. i 15. Zakona o zaštiti svjedoka FBiH, smatrat će se povjerljivim i tretirat će se kao zaštićeni dokumenti. Praksa regulisana ovim članom je bazirana na iskustvu Suda BiH u radu i arhiviranju sa dokumentima vezanim za zaštićene svjedoke. Kao opće pravilo, povjerljive informacije i zapisnici vode se i arhiviraju na drugačiji način od javnih informacija. Na primjer, Sud BiH koristi fascikle različitih boja, zavisno od nivoa povjerljivosti. Važno je spomenuti da povjerljive informacije ne idu kroz Sistem za automatsko upravljanje predmetima (CMS)  Suda BiH jer se, zbog obezbjeđenja sigurnosti ovih dokumenata, dokumenti vode manuelno.

Kada se odredi mjera osiguranja anonimnosti, posebnu pažnju treba dati potrebi provjeravanja cijelog spisa kako bi se obezbjedilo da svi dokumenti koji sadrže ime i lične detalje o svjedoku budu obrisani/uklonjeni iz javnog spisa.

Predsjednik suda nadzire pristup ovim podacima. Kao dodatak nadgledanju aktivnosti osoba kojima je dozvoljen pristup podacima, nadzor uključuje kontrolu primjerenosti svakog zapisnika i čuvanja kao i nadzor nad poduzetim mjerama kojima se sprečava pristup podacima od strane neovlaštenih osoba. Službenici zaduženi za vođenje i arhiviranje zaštićenih dokumenata imaju ključnu odgvornost za očuvanje tajnosti i svako neovlašteno otkrivanje ovih podataka predstavlja krivični prekršaj prema ZKP-u FBiH. 

VII ZAVRŠNE ODREDBE
Član 20. 

(Završne odredbe)

(1) Ovaj Poslovnik usvaja Sud u skladu sa odredbama Poslovnika o radu Stručnog 

kolegija Općinskog suda u Bosanskoj Krupi. 

(2) Ovaj Poslovnik može biti dopunjen u skladu sa odredbama Poslovnika o radu stručnog kolegija Općinskog suda u Bosanskoj Krupi.

(3) Sud usvaja interna pravila u skladu sa odredbom člana 10. stav 8. i člana 19. 
stav 2. ovog Poslovnika. 

(4) Ovaj Poslovnik stupa na snagu danom donošenja. 

Ove završne odredbe propisuju način usvajanja i dopunjavanja Poslovnika u skladu sa odredbama navedenim u Poslovniku o radu ovog suda. 

Zakonodavac je obavezao sud da usvoji interne poslovnici vezane za mehanizam osiguravanja da identitet svjedoka vodi kao tajna i da se svi zapisnici i dokumenti sa sasulšanja zaštićenog svjedoka čuvaju na sigurnom i bezbjednom mjestu. Interni poslovnici propisuju i procedure video snimanja, prenosa, dostave i arhiviranja audio-video zapisnika. 

Usvajanjem ovog Poslovnika, sud opoziva postojeći poslovnik o primjeni mjera zaštite svjedoka.

PREDSJEDNIK  SUDA

Dana: 18. aprila 2013.godine






Komić Sead
� Нацрт Закона о програму заштите свједока, у члану 3. успоставља да програм заштите (ван процесне мјере) буде примјењен када се позива на једно од слиједећих кривичних дјела/повреда:


Против интегритета БиХ;


Против човјечности и вриједности заштићених међународним правом;


Кривична дјела почињена на организован начин;


Крвична дјела за која законодавство може изрећи казну од најмање три године или више.   


� Добре праксе за заштиту свједока у кривчиним поступцима укључујући организирани криминал УЈЕДИЊЕНЕ НАЦИЈЕ Неw Yорк (Њу Јорк), 2008. год


� Ставка 1, Додатак Препоруци Р (2005) 9. Одбора Министара земаља чланица о заштити свједока и сурадника правосуђа / усвојен од стране Одбора министара 20.04.2005. године на 924. састанку замјеника министара. 


� Ратион легис ове одредбе је у потреби оптуженог да буде у истој позицији као и јавни тужитељ по питању испитивања свједока. 


� Горан П.Илиц, Миодраг Мајиц, Бранко Николиц, Коментари Закона о програму заштите учесника у кривичним поступцима, ОЕБС, Београд Април 2006. год.





.


� Ставка 12, Додатак Препуруци Р. (2005) 9


� Ставка 14, Додатак Препоруци Р. (2005) 9.


� Заштита свједока и сурадника правосуђа, Препорука Р. (2005) 9 и меморандум објашњења, Вијеће Еуропе Публикације, Октобар 2005. год. 


� Препорука Бр. Р (97) 13 везано за застрашивање свједока и права обране, усвојена од Одбора министара 10.09.1997. год., на 600 састанку Замјеника министара. 


� Ставка 1, Додатак Препоруци Р. (2005) 9. Дефиниција "свједока". 


� Добре праксе за заштиту свједока у кривчиним поступцима укључујући организирани криминал УЈЕДИЊЕНЕ НАЦИЈЕ Неw Yорк (Њу Јорк), 2008. год.


� Добре праксе за заштиту свједока у кривчиним поступцима укључујући организирани криминал УЈЕДИЊЕНЕ НАЦИЈЕ Неw Yорк (Њу Јорк), 2008. год.


� Заккључци и препоруке :


Одмах подузети кораке, како би биле имплементиране стратешке мјере, предвиђене у Државној стратегији за рад на предметима ратних злочина и за које су предвиђени рокови за реализацију, а ти рокови нису испоштовани;


Надзорни одбор, који има задатак надгледати проведбу успоставе мреже подршке свједоцима да интер алиа именује експертну групу/одбор/комисију и контакт особе у надлежним државним институцијама да помогну Одјелу за подршку свједоцима при Суду БиХ у планирању и реализацији успоставе мреже подршке свједоцима, како је дефинирано Стратегијом;


Док не буду ојачани финансијски и кадровски капацитети центара за социјални рад, експертна група би такођер требала одмах развити модел психосоцијалне подршке свједоцима у ентитетима, као пријелазно рјешење;


Интегрална компонента стварања мреже подршке свједоцима треба бити израда и пружање обуке центрима за ментално здравље, центрима за социјални рад и тужилаштвима.


Како би се осигурала заштита права свједока и интегритет кривичног процеса, улогу невладиних организација треба дефинирати формално правним оквиром;


Такву мрежу треба успоставити с цилјљем пружанјња подршке, која се односи на логистичку, финансијску, правну и психосоцијалну помоћ у процесу свједоченјња у предметима ратних злочина;


Ова мрежа подршке мора бити успоставлјљена на основу професионалног и принципијелног приступа (и.е. неутралност, повјерлјљивост), како би пружила помоћ свједоцима у предметима ратних злочина;


Успостава мреже подршке свједоцима који свједоче у предметима ратних злочина треба служити као основа за прошириванјње подршке угроженим свједоцима, уклјљученим у све друге кривичне поступке.


� Процјена потреба на пољу подршке свједока/жртава у БиХ, (УНДП БиХ) страна 35


 


� У члану 18. став 18. Конвенције о организованом криминалу, државе потписнице се позивају да користе видео конфернцију као олакшавајуће средство за свједочење када свједок борави у подручју надлежности друге државе потписнице. 


� УН Конвенција против транснационалног организованог криминала и пратећи протоколи, УН Неw Yорк 2004.


� Ставка 6 Додатак Препоруци Р. (97) 13 везано за застрашивање свједока и права одбране.


� Ставка 17, Додатак Препоруци Р. (2005) 9 о заштити свједока и сурадника правосуђа. 


� The protection of witness and justice collaborator, Council of Europe Publishing, October 2005.


� Добре праксе за заштиту свједока у кривчиним поступцима укључујући организирани криминал УЈЕДИЊЕНЕ НАЦИЈЕ Неw Yорк (Њу Јорк), 2008. год.


� Итем 19, Рец (2005) 9.


� Добре праксе за заштиту свједока у кривчиним поступцима укључујући организирани криминал УЈЕДИЊЕНЕ НАЦИЈЕ Неw Yорк (Њу Јорк), 2008. год.


� Овдје је од важности правна надлежност ЕСЉП, према којој одржавање анонимности свједока не убраја увијек повреду члана 6 (Право на правично суђење) Конвенције за људска права и основних слобода. У случају Дорсоон суд је одлучио да не открије идентитет анонимног свједока бранитељу, након што је размотрио потребу о неоткривању доказа, док га у исто вријеме, штити од репресалија (накнада) од стране подносиоца захтјева. Ова одлука суда представила је потешкоће за бранитеља, што кривични поступци иначе не укључују. Унаточ тому, није  пронађена повреда Конвенције, јер како је установљено тешкоће са којима је бранитељ радио су биле у равнотежи са процедуром испраћеном од правосудног тијела. Следећа процедура је испраћена/подузета: анонимни свједок је испитан у фази истраге у присуству бранитеља, од стране истражног судије који је био упознат са идентитетом, док бранитељ није.  Истражни судија је забиљежио околности које су основа судског поступка за одлучивање поузданости доказа. Бранитељ, не само да је био присутан, али је такођер био у позицији да поставља питања свједоку за које је сматрао да су у интересу одбране и могу довести до откривања идентитета свједока, и сва ова питања су била одговорена. 


Европски суд за људска права је идентифицирао оптуженог са фотографије, гдје је обиљежио себе, и чак шта више дао опис свог изгледа и одјеће. Европски суд за људска права је навео да су анонимни свједоци идентификовали оптуженог са фотографије, за коју оптужени сам тврди да је то он на слици, а да су анонимни свједоци дали опис његовог изгледа и одјеће. Сходно томе, суд је одлучио да су горенаведене процедуре биле довољне у омогућавању бранитеља да оспорава доказе анонимног свједока и покуша процијенити вјеродостојност изјаве. 


� Ставка 14 Додатка Препоруци Р (2005) 9.


� Ставка 17, Додатак Препоруци Р. (2005) 9





� Сужавање недостатака некажњавања, Суђења пред Босанским одјелом за ратне злочине, Хуман Ригхтс Wатцх, Фебруар 2007


.


� Ставка 23, Препорука Р. (97) 13.

